
Tujuan kajian ini adalah untuk menjelaskan tahap toleransi sosio-agama dalam
kalangan belia di Kuching, Sarawak. Kepelbagaian agama anutan telah menjadikan
aspek toleransi amat penting dalam kehidupan harian. Toleransi boleh dilihat sebagai
sikap untuk hidup bersama dalam sebuah masyarakat yang terdiri daripada penganut
pelbagai agama, serta memiliki kebebasan untuk mengamalkan ritual agama masing-
masing, tanpa adanya paksaan dan tekanan. Hubungan etnik di Malaysia merupakan
satu perkara penting untuk dibahaskan. Hal ini kerana hubungan etnik tidak terlepas
daripada elemen agama yang sememangnya dua-dua perkara tersebut mempunyai
perkaitan yang sangat rapat. la semakin kompleks apabila sesebuah negara tersebut
mempunyai kepelbagaian etnik, budaya, agama dan latar belakang yang berbeza seperti
Malaysia. Perbezaan budaya dan agama antara kumpulan sering hubungan etnik di
Malaysia kerana banyak isu lapuk tidak diselesaikan secara perundangan. Isu hubungan
etnik kebiasaannya hanya tertumpu kepada masyarakat Semenanjung Malaysia sahaja.
Bagaimana senario hubungan etnik dan agama di bumi Borneo khususnya dalam
kalangan belia Negeri Sarawak yang begitu rencam komposisi etniknya? Apakah
toleransi sosio-agama di sana lebih tinggi berbanding di Semenanjung Malaysia?
Justeru, objektif am kajian ini bertujuan mengenal pasti tahap toleransi sosio-agama di
Kuching. Kajian ini menggunapakai kaedah kuantitatif. Respondent kajian merupakan
belia yang menetap di Kuching, Sarawak. Tahap toleransi agama diukur dengan
menggunakan analisis deskriptif and ANOVA. Secara keseluruhannya tahap toleransi
sosio-agama dalam kalangan responden ini berada pada tahap yang tinggi dan positif.
Tahap toleransi diukur berpandukan enam domain utama, iaitu; sikap, persepsi,
kesediaan, pendapat umum, tingkah laku dan pengalaman. Namun, terdapat perbezaan
yang signifikan mengenai toleransi agama dalam kalangan pelbagai etnik yang dikaji.
Kesimpulannya, toleransi agama dalam kalangan pelbagai etnik di Kuching, Sarawak
berada pada tahap yang cukup baik. Model ini boleh dicontohi dan diaplikasi di
Semenanjung Malaysia untuk mencapai perpaduan nasional secara menyeluruh.

The aim of this study is to describe the socio-religious tolerance level of youth in
Kuching, Sarawak. The diversity of the religion of tolerance is a significant aspect of
everyday life. Tolerance can be seen as a gesture to live together in a society consisting
of various faiths, as well as having the freedom to practice their religious rituals,
without any coercion and pressure. Ethnic relations in Malaysia is arguably an
important matter for debate. This is because ethnic relations is inseparable from the
religious element that indeed the two things were related very closely. It is more
complex when a country has a diversity of ethnic, cultural, religious and different
backgrounds such as Malaysia. Cultural and religious differences between groups often
cause ethnic relations conflicts in Malaysia because many issues are not settled due to
bad legislation. Currently, the issue of ethnic relations is confined to the Peninsular
Malaysia only. How scenario of ethnic and religious relations especially among the
youths of Sarawak? Is socio-religious tolerance is higher in Peninsular Malaysia? Thus,
the general objective of this study aims to identify the level of socio-religious tolerance
among the youths in Kuching, Sarawak. This study adopts an approach supported by
quantitative data and qualitative data. The respondents of this study are the youths
settled in Kuching. The level of religious tolerance was measured by using descriptive
analysis and ANOVA. Qualitative data were collected to see any similarity or disparity
between the quantitative and qualitative findings. Overall, the level of socio-religious
tolerance among respondents is at a high level and positive. The level of tolerance is
measured based on six major domains; attitude, perception, readiness, public opinion,
behavior and experience. However, there are significant differences regarding religious
tolerance among the various ethnic groups studied. As a conclusion, religious tolerance
among the various ethnic groups in Sarawak are at a pretty good level. This model can
be replicated and applied in Peninsular Malaysia to achieve national unity as a whole.

BAB 1

PENDAHULUAN

1.1  Pengenalan

Bab ini membincangkan toleransi agama dalam usaha memahami hubungan sesama
manusia meningkatkan kesejahteraan sosial dalam kehidupan harian. Perbincangan ini
juga meliputi pernyataan masalah toleransi yang menyebabkan kajian ini wajar dikaji
dan beberapa persoalan yang timbul daripada permasalahan tersebut. Pengkaji juga
menjelaskan objektif kajian, kepentingan kajian, limitasi kajian dan kerangka konsep
bagi menjadikan kajian ini lebih memfokus. Kupasan mengenai teori juga turut
dijelaskan dalam bab ini secara ringkas.

1.2  Latar Belakang Kajian

Malaysia merupakan salah satu daripada kebanyakan negara di Asia Tenggara yang
terdiri daripada masyarakat majmuk. Perjalanan sejarah telah membentuk masyarakat
Malaysia yang unik dengan kepelbagaian sosio-budaya dan agama. Kepelbagaian ini
yang merupakan antara sebab hubungan antara penganut agama menjadi menarik.
Apabila kita meneliti tahap hubungan tersebut, didapati terdapat pasang dan surutnya
(Ahmad, 2003; 2007). Beberapa kenyataan perlu diberikan perhatian terlebih dahulu
bagi memudahkan pemahaman yang lebih berkaitan hubungan sosio-agama. Laporan
Jabatan Perangkaan Malaysia (2010) merekodkan penduduk Malaysia berjumlah 30
juta orang yang terdiri daripada etnik Melayu, Cina, India, Orang Asli dan etnik
minoriti lain yang sering digambarkan hidup dalam keadaan aman dan harmoni.
Dalam melindungi amalan beragama, Perlembagaan Persekutuan (Artikel 3),
memperuntukkan agama Islam sebagai agama Persekutuan, manakala agama-agama
lain bebas diamalkan oleh para penganutnya. Justeru itu, agama-agama lain selain
agama Islam diamalkan tanpa sebarang sekatan. la dapat dilihat dengan jelas
terutamanya di kawasan bandar kerana masyarakat selain Islam majoritinya berada di
bandar berbanding di kawasan luar bandar. Kawasan luar bandar majoritinya didiami
oleh masyarakat Melayu Islam.

Di Malaysia, kepercayaan kepada Tuhan dijadikan sebagai tonggak pertama Rukun
Negara, dan kehidupan rakyat adalah berasaskan pada pegangan agama masing-
masing. Sejak kebelakangan ini, perbincangan tentang hubungan antara agama
khususnya antara penganut Islam dan bukan Islam menjadi semakin penting, terutama
selepas tercetusnya isu murtad Lina Joy pada tahun 1997. Begitu juga dengan isu
pemusnahan rumah ibadat agama Hindu serta beberapa kes penghinaan rumah ibadat
seperti masjid dan gereja yang berlaku. Penganut agama yang pelbagai merasa
terancam oleh isu-isu tersebut, seolah-olah Artikel 3 seperti yang termaktub dalam
Perlembagaan Malaysia tidak lagi mampu menjamin kebebasan beragama dalam
masyarakat.

Pembentukan masyarakat Malaysia yang menggabungkan pelbagai kumpulan etnik
menjadikannya sebuah negara yang unik. Kehadiran etnik Cina dan India ke Tanah
Melayu akibat dasar penjajahan British adalah merupakan kesinambungan kepada
pembentukan masyarakat multi-etnik di Tanah Melayu. Kedatangan etnik Cina dan
India dapat dijejak jauh lebih awal dari itu (Talib A. T, 2010). Ketika dibentuk
Perlembagaan Persekutuan sebagai persiapan mendapatkan kemerdekaan, pihak yang
terlibat dalam rundingan telah bersetuju untuk meletakkan Islam sebagai agama
Persekutuan dan dalam masa yang sama penganut lain diberi hak untuk bebas
mengamalkan agama mereka (Laporan Akhir Kajian Inventori Penyelidikan
Pembangunan Sosial di Malaysia, 2001-2005).

Kepelbagaian agama anutan telah menjadikan aspek toleransi amat penting dalam
kehidupan harian. Toleransi boleh dilihat sebagai sikap untuk hidup bersama dalam
sebuah masyarakat yang terdiri daripada penganut pelbagai agama, serta memiliki
kebebasan untuk mengamalkan ritual agama masing-masing, tanpa adanya paksaan dan
tekanan (Verkuyten & Slooter, 2007).

Terdapat banyak dasar kerajaan yang telah dirumuskan untuk meningkatkan dan
seterusnya mengekalkan integrasi etnik seperti Dasar Ekonomi Baru, Dasar Sosial
Negara, Dasar Kebudayaan Negara dan Dasar Pendidikan Negara. Daripada kesemua
polisi-polisi tersebut yang telah diwujudkan dan dilaksanakan, ternyata bahawa dasar
tersebut telah dibangunkan untuk mengharmonikan integrasi etnik. Namun begitu,
dasar-dasar tersebut dilihat kurang mengambil kira isu-isu agama dalam
penggubalannya. Sekiranya diteliti secara mendalam, didapati bahawa elemen agama
merupakan elemen penting dalam pembentukan identiti etnik masyarakat Malaysia
sehingga ia disebut sebagai ethnic identifier (Aziz & Shamsul, 2004; Shamsul, 2005;
Hassan, 2012). Dengan meletusnya beberapa isu dalam konteks hubungan antara
penganut agama akhir-akhir ini, perbincangan mengenai toleransi antara penganut
agama menjadi semakin penting. Kepentingan isu ini bukan sahaja kepada Malaysia
malah juga seluruh dunia memandangkan hampir tidak ada negara dunia yang
penduduknya hanya mengamalkan satu agama ( Talib A. T & Gill, 2012).

Sejak abad ke-15 Islam adalah agama yang dominan di dunia Melayu dan menjadi
simbol perpaduan dan identiti agama serta budaya kepada orang Melayu (Means,
1978). Ketika kemerdekaan Malaysia, agama Islam telah menjadi antara faktor utama
di dalam pembentukan Perlembagaan Malaysia. Seterusnya, semasa kemerdekaan pada
tahun 1957 Islam dan orang Melayu telah diberi status yang istimewa dalam
Perlembagaan Malaysia (Mastor, Jin, & Cooper, 2000).

1.3 Pernyataan Masalah

Hubungan etnik di Malaysia merupakan satu perkara yang penting untuk dibahaskan.
Ini kerana hubungan etnik tidak terlepas daripada elemen agama yang sememangnya
dua-dua perkara tersebut mempunyai perkaitan yang sangat rapat. la semakin kompleks
apabila sesebuah negara tersebut mempunyai kepelbagaian etnik, budaya, agama dan

latar belakang yang berbeza seperti Malaysia. Di Malaysia, pengenalan etnik amat
berkait dengan agama. Agama Islam dianuti majoriti Melayu, manakala agama
Buddha, Konfucius dan Taoisme dianuti kaum Cina serta Hindu dianuti oleh kaum
India dan lain-lain (Rahimin et al., 2011). Agama dan etnik telah menjadi identiti
kelompok yang saling melengkapi sehinggakan kelompok etnik disamakan dengan
kelompok agama (Shamsul, 2012).

Perbezaan budaya dan agama antara kumpulan sering menimbulkan isu hubungan etnik
di Malaysia kerana banyak isu lapuk tidak diselesaikan secara perundangan. Antara isu
yang masih belum selesai ialah kes murtad, perkahwinan di antara agama dengan
kedudukan status anak bagi mereka yang baru memeluk dan yang keluar dari Islam
(Mansor, 2010). Pelbagai isu yang belum diselesaikan ini memberi kesan jangka masa
panjang kepada pembentukan masyarakat yang bersatu padu di Malaysia.

Isu hubungan etnik kebiasaannya hanya tertumpu kepada masyarakat Semenanjung
Malaysia sahaja. Adakah hubungan masyarakat etnik di Sarawak yang dilihat lebih
tenang berbanding negeri-negeri Semenanjung menyebabkan tumpuan kurang
dilakukan atau kesimpulan yang dapat disimpulkan negeri ini tidak mempunyai
masalah dalam hubungan etnik? Bagaimana senario hubungan etnik dan agama di bumi
Borneo khususnya dalam kalangan belia negeri Sarawak yang begitu rencam komposisi
etniknya? Apakah toleransi sosio-agama di sana lebih tinggi berbanding di
Semenanjung Malaysia? Namun persoalan ini masih tidak terjawab, dan bertepatan
dengan kajian ini dapat memenuhi kelompongan yang telah ditinggalkan oleh pengkaji
sebelum ini. Malah isu ini turut dilihat penting bagi golongan belia yang merupakan
pelapis kepimpinan untuk membawa hala tuju negara pada masa akan datang. Tanpa
toleransi sosio-agama yang tinggi maka agak sukar untuk golongan belia yang ada pada
hari ini untuk mengembleng tenaga dalam mewujudkan sebuah masyarakat yang
bersatu padu.

Justeru, masyarakat Malaysia perlu terus memupuk sikap dan tindakan toleransi dan
penerimaan etnik dalam kalangan masyarakat yang terdiri daripada etnik Melayu,
Kadazan-Dusun, Bidayuh, Iban, Melanau, Bajau, Senoi, Cina, India dan lebih 200 suku
etnik lain. Sikap dan tindakan toleransi dan penerimaan etnik perlu menjadi darah
daging dan menjadi pakaian harian dalam pergaulan masyarakat Malaysia, supaya
perbezaan bahasa, budaya, agama dan tradisi kehidupan diperakui, diterima dan
dihormati bersama (Mansor, 2010). Alangkah malang, sekiranya golongan belia yang
diharapkan untuk memikul tanggungjawab mengekalkan keharmonian, menjadi punca
terhadap konflik dan meruntuhkan benteng keharmonian yang telah sekian lama
dipertahankan.

1.4  Persoalan Kajian

1. Apakah tahap toleransi sosio-agama belia di Kuching, Sarawak?



2. Apakah tahap persepsi, sikap, kesediaan, pendapat umum, tingkah laku, dan
pengalaman terhadap toleransi sosio-agama mengikut faktor latar belakang
kaum, dan pendidikan belia di Kuching, Sarawak?

3. Adakah terdapat perbezaan tahap persepsi, sikap, kesediaan, pendapat umum,
tingkah laku, dan pengalaman terhadap toleransi sosio-agama dalam kalangan
belia berdasarkan latar belakang agama di Kuching, Sarawak?

1.5 Objektif Kajian

Obijektif kajian ini bertujuan mengenal pasti tahap toleransi sosio-agama di Kuching,
Sarawak. Objektif khusus adalah seperti berikut:

1. Untuk mengenal pasti tahap toleransi sosio-agama belia di Kuching, Sarawak.

2. Untuk mengenal pasti tahap persepsi, sikap, kesediaan, pendapat umum, tingkah
laku, dan pengalaman terhadap toleransi sosio-agama mengikut faktor latar
belakang kaum dan pendidikan belia di Kuching, Sarawak.

3. Untuk membandingkan perbezaan tahap persepsi, sikap, kesediaan, pendapat
umum, tingkah laku, dan pengalaman terhadap toleransi sosio-agama
berdasarkan demografi agama di Kuching, Sarawak.

1.6 Hipotesis Kajian
HOY nilai purata toleransi agama (persepsi) adalah sama untuk agama, tahap

pendidikan dan etnik.

Ha': nilai purata toleransi agama (persepsi) adalah berbeza untuk agama, tahap
pendidikan dan etnik.

HO? nilai purata toleransi agama (sikap) adalah sama untuk agama, tahap pendidikan
dan etnik.

Ha?: nilai purata toleransi agama (sikap) adalah berbeza untuk agama, tahap pendidikan
dan etnik.

HO® nilai purata toleransi agama (kesediaan) adalah sama untuk agama, tahap
pendidikan dan etnik.

Ha® nilai purata toleransi agama (kesediaan) adalah berbeza untuk agama, tahap
pendidikan dan etnik.

HO* nilai purata toleransi agama (pendapat) adalah sama untuk agama, tahap
pendidikan dan etnik.

Ha*: nilai purata toleransi agama (pendapat) adalah berbeza untuk agama, tahap
pendidikan dan etnik.



HO®: nilai purata toleransi agama (tingkah laku) adalah sama untuk agama, tahap
pendidikan dan etnik.

Ha’: nilai purata toleransi agama (tingkah laku) adalah berbeza untuk agama, tahap
pendidikan dan etnik.

HO®: nilai purata toleransi agama (pengalaman) adalah sama untuk agama, tahap
pendidikan dan etnik.

Ha®: nilai purata toleransi agama (pengalaman) adalah berbeza untuk agama, tahap
pendidikan dan etnik.

1.7  Kepentingan Kajian

Melalui hasil kajian ini, ia diharap dapat memberi gambaran sejauhmana tahap
toleransi agama, terutama dalam konteks sosial di Sarawak. Dapatan data kajian ini
boleh memberi manfaat kepada banyak pihak terutamanya Jabatan Perpaduan Negara
dan Integrasi Nasional dalam menilai status hubungan antara agama dalam masyarakat.
la juga dapat membantu pihak kerajaan melaksanakan program yang diperlukan bagi
memperkukuhkan lagi toleransi sosio-agama di Malaysia seterusnya mempertingkatkan
keharmonian sosial.

Kajian ini juga turut diharapkan dapat memberi sumbangan kepada bidang
pengetahuan dalam konteks pemahaman antara penganut pelbagai agama. Di samping
itu, ia dapat menambah lagi khazanah ilmu untuk dijadikan bahan bacaan serta
dijadikan sumber rujukan ilmiah. Oleh yang demikian, setelah lebih 50 tahun mencapai
kemerdekaan, toleransi agama dalam kalangan rakyat Malaysia perlu untuk dinilai
secara objektif dengan melihat kematangan dan juga perkembangan dari segi sosio-
ekonomi dan juga cara gaya hidup masyarakat Malaysia yang memberikan kesan
kepada pemikiran dan juga tingkah laku mereka.

1.8 Limitasi Kajian

Kajian ini merupakan kajian kes yang dijalankan ke atas responden yang terdiri
daripada responden belia yang berumur 18 hingga 40 tahun di Kuching, Sarawak.
Sehubungan itu, hasil kajian ini adalah khusus bagi negeri Sarawak sahaja dan
pemakaian hasil kajian ini terhadap negeri lain adalah bergantung kepada kesesuaian
situasi dan pemboleh ubah yang digunakan dalam kajian ini. Oleh itu, kajian yang
dijalankan ini terhad kepada belia (18-40 tahun) di Kuching, Sarawak yang terdiri
daripada belia lelaki dan perempuan dari pelbagai agama. Kesahihan hasil kajian juga
ditentukan oleh kejujuran dan keikhlasan responden dalam menjawab soalan yang
dikemukakan melalui pengedaran borang kaji selidik untuk kajian ini. Elemen toleransi
yang digunakan dalam kajian ini adalah daripada instrumen kajian yang telah
dibangunkan oleh Talib A. T (2010) bersama pakar-pakar dalam bidang yang
berkaitan.



1.9 Kerangka Konsep

Toleransi Antara Penganut
Agama
Agama Persepsi
Tahap > Sikap
Pendldlkan Kesediaan
Etnik Pendapat
Tingkah laku
Pengalaman

Rajah 1.1: Kerangka Konsep

Kerangka konsep di atas menunjukkan hubungan antara pemboleh ubah dalam kajian
ini. Tiga jenis faktor sosio-demografi iaitu; agama, tahap pendidikan dan etnik
digunakan untuk mengukur tahap toleransi agama. Tahap toleransi agama ini diukur
mengikut lima dimensi iaitu; persepsi, sikap, kesediaan, pendapat, tingkah laku dan
pengalaman. Justeru, agama, tahap pendidikan dan etnik merupakan pembolehubah
bebas (independent variables), manakala persepsi, sikap, kesediaan, pendapat, tingkah
laku dan pengalaman merupakan pembolehubah bersandar (dependent variable).

1.10 Teori: The Seven Dimensions of Religion

Teori yang dipilih bersesuaian dengan kajiann ini ialah teori agama tujuh dimensi oleh
Ninien Smart (1991). Agama berasal dari perkataan Sanskrit iaitu kombinasi “a”
bermakna tidak dan “gama” pula membawa maksud kacau dan ini menjadikan agama
bermaksud peraturan atau tidak kacau (Zulkiple Abd.Ghani & Abu Mansor, 2006).
Agama memainkan peranan penting dalam pembentukan budaya serta tamadun
manusia. Agama juga mempengaruhi perlakuan dan pertuturan seseorang serta cara
mereka bergaul dan melayan orang lain di sekeliling mereka. Menurut Wong (2011),
kita tidak dilahirkan di dunia ini tanpa sebarang tujuan dan setiap daripada kita harus
memenuhi misi kecil atau yang besar mengikut apa-apa doktrin yang perlu kita patuhi.



The Practical and

Ritual Dimensions

The Material 1
Dimension
The Doctrinal and ) Tujuh Dimensi Agama o The Narrative
Philosophical Dimension Ninian Smart Dimension
The Soctal and The Ethical and Lezal
Institutional Dimension
) 4
Dimension
The Experiential

and Emotional Dimension

Rajah 1.2: Tujuh Dimensi Agama yang Diperkenalkan oleh Ninian Smart (1991)

Ninian Smart merupakan seorang penulis dan pendidik dari Scotland. Beliau
merupakan pelopor pengajian bidang agama sekuler. Ninian amat terkenal dengan
model tujuh dimensi agama beliau. Seseorang dapat memahami agamanya dan mampu
untuk berkomunikasi dengan orang lain mengenai perkara berkaitan agama sekiranya
mereka dapat mendekati tujuh dimensi agama tersebut. Tujuh dimensi tersebut ialah
The Practical and Ritual Dimensions, The Experiential and Emotional Dimension, The
Narrative Dimension, The Doctrinal and Philosophical Dimension, The Ethical and
Legal Dimension, The Social and Institutional Dimension dan The Material Dimension.
Mengikut skema Smart, bukan semua dimensi tersebut diaplikasi secara sama rata
kepada penganut sesebuah agama (O’Brien & Kelly, 2005).

Smart mendefinisikan agama sebagai “organisma dengan tujuh dimensi” (Lane, 2014).
Menurut Smart, agama dikaitkan dengan organisma untuk menunjukkan ianya hidup
dan aktif. Tujuh dimensi agama tersebut merupakan ciri-ciri yang membentuk agama.
Ciri-ciri tersebut boleh dikaitkan dengan mitos, ritual, pengalaman agama, doktrin,
etika, institusi sosial dan juga objek material sesuatu agama. Smart menjelaskan
bahawa sesuatu kumpulan hanya boleh digelar sebagai agama jika ianya mempunyai
ciri-ciri tersebut.

Dimensi pertama yang dikemukakan oleh Smart ialah The Practical and Ritual
Dimensions. Setiap agama mempunyai amalan tersendiri apabila mereka berhadapan

dengan tuhan. Dari segi perspektif agama, dimensi ini merujuk pada amalan dan ritual
yang berbeza tradisi dan budaya seperti ibadah, pendakwahan, solat, meditasi,
pengakuan, pengorbanan, persembahan dan upacara-upacara suci yang lain. Jika dilihat
tanpa pengaruh agama, dimensi ini merupakan cara masyarakat untuk mengulangi
mitos dan cerita bagi mengesahkan dan menyatakan kepercayaan mereka melalui
tindakan (Esch, 2013). Amalan-amalan ini boleh diamalkan secara terbuka atau rahsia.
Sebagai contoh, upacara suci di Australia yang melibatkan agama orang asli diamalkan
secara terbuka.

Dimensi kedua ialah The Experiential and Emotional Dimension. “Experience”
merupakan dimensi yang paling sukar dijelaskan (O’Brien & Kelly, 2005). Pengalaman
agama merupakan satu keistimewaan bagi orang beragama berbanding dengan orang
tidak beragama. Pengumpulan pengalaman dan pengetahuan tentang agama boleh
membina modal agama yang penting dan perlu untuk mendapatkan kemahiran serta
pendekatan terhadap sesebuah agama (Esch, 2013). Pengalaman agama adalah berbeza
bagi setiap orang sama seperti perbezaan agama. Sebagai contoh penganut agama
Buddha bercakap tentang pencerahan yang diperolehi melalui pengalaman bermeditasi.
Dimensi ini amat penting dalam Buddha kerana mereka melihat kehidupan agama
sebagai penting untuk transformasi diri sendiri.

Dimensi ketiga ialah The Narrative Dimension. “Dimensi ini menyajikan kisah atau
cerita-cerita suci untuk direnungkan dan dipetik maknanya” (Kanisius, 2010). Melalui
cerita, manusia menyampaikan tentang Pencipta dan perkara yang dilaksanakan
olehnya bagi seluruh umat manusia. Menurut Esch, mitos dan cerita-cerita suci ini
dibawa secara turun-temurun dan dari segi agama ianya merujuk pada “Yang Maha
Suci”(tuhan). Cerita dan puisi merupakan cara lebih sesuai untuk menjelaskan perkara-
perkara yang tidak dapat dijelaskan melalui wacana akademik (Smith & Burr, 2014).
Cerita-cerita ini mempunyai sejarah yang bercampur tentang hagiografi dan
simbolisme yang disajikan melalui lisan atau bertulis. Smart menekankan bahawa
beliau menggunakan istilah “mitos” dari segi teknikal untuk merujuk pada cerita yang
mempunyai signifikan agama (Black, 1996).

Dimensi keempat yang dikemukan oleh Smart ialah The Doctrinal and Philosophical
Dimension. Doktrin merupakan cara terpantas bagi menyatakan makna pengalaman
agama dan cerita (Smith & Burr, 2014). Menurut Smith dan Burr, apabila seseorang
dapat memahami doktrin berkaitan pandangan hidup maka mereka dapat memahami
sebab setiap ahlinya bertindak sedemikian. Doktrin mempengaruhi ritual, etika, sosial
dan bentuk budaya yang dijana dari pandangan mengenai hidup. Doktrin ini merupakan
satu penggubalan sistematik tentang ajaran agama dan kepercayaan yang boleh ditulis
dalam teks suci atau disampaikan secara lisan. Doktrin juga dapat membantu Kita untuk
menyatakan pandangan mengenai hidup secara jelas dan ringkas. Isi kandungan yang
terdapat dalam doktrin adalah berbeza mengikut agama. Sesetengah kitab agama
seperti Hindu, Buddha, Judaisme, Kristian dan Islam mencatatkan doktrin dan cerita-
cerita mengenai agama (Black, 1996).

Dimensi kelima ialah The Ethical and Legal Dimension. Menurut Smart, dimensi ini
memberi fokus pada undang-undang yang menggabungkan budaya dengan struktur

dalam bentuk formal dan bukan formal serta disebarkan melalui tulisan atau lisan yang
perlu diterima oleh pengikutnya (Esch, 2013). Menurut Kanisius (2010), ajaran-ajaran
agama yang menjadi keyakinan dan pandangan hidup sesuatu agama bukan sahaja
perlu difahami malah perlu dilaksanakan dalam kehidupan seseorang. Dimensi etika
merujuk pada kebenaran atau kebaikan tingkah laku manakala dimensi legal berkaitan
dengan ketepatan tingkah laku seseorang. Tingkah laku beretika agama yang dominan
biasanya menguasai sesebuah masyarakat (Lane, 2014). Bilangan piawaian etika yang
dianggap sebagai global adalah sangat sedikit.

Dimensi keenam ialah The Social and Institutional Dimension. Agama mempunyai
aspek perkauman serta bentuk institusi tersendiri (Lane, 2014). Apabila manusia
berkongsi pengalaman hidup maka mereka akan bersatu untuk menyokong dan
berbincang sesama sendiri. Penglibatan mereka boleh membawa pada pembentukan
institusi. Setiap agama mempunyai institusi agama tersendiri walaupun secara praktikal
seseorang boleh mengamalkan kepercayaan agamanya tanpa bergabung dengan
penganut-penganut lain. Sesetengah agama juga mempunyai lebih daripada satu modal
institusi agama. Sebagai contoh, agama Kristian mempunyai sistem yang lebih formal
and berhirarki di Gereja Rome berbanding dengan Gereja Protestan yang tidak formal
dan mempunyai struktur yang sama.

Dimensi terakhir dalam tujuh dimensi agama oleh Smart ialah The Material
Dimension. Dimensi ini merujuk pada karya seni, artifak agama, bangunan, tempat,
alat-alat yang digunakan untuk pemujaan dan sebagainya. Artifak dan kesenian yang
terdapat dalam sesuatu agama adalah berbeza dengan agama lain. Sebagai contoh,
Agama Kristian lebih mengutamakan seni yang menggambarkan manusia. Ini kerana,
agama Kristian mempercayai bahawa Jesus mengambil rupa-bentuk manusia. Namun,
agama Islam mempercayai bahawa tuhan adalah bebas dari sebarang rupa-bentuk.
Seni-seni dalam agama Islam lebih berbentuk geometri.

Teori ini menekankan aspek pengalaman secara mendalam menerusi dimensi.
Walaubagaimanapun, aspek-aspek lain seperti persepsi, sikap, kesediaan, pendapat,
tingkah laku tidak diberi perhatian. Justeru, dalam kajian ini, tahap toleransi agama
akan diukur secara menyeluruh menggunakan lima dimensi iaitu persepsi, sikap,
kesediaan, pendapat, tingkah laku dan pengalaman.



1.11 Kerangka Kerja

Pemboleh
Ubah
Bebas

Pemboleh
Ubah
Bersandar

Agama Toleransi Antara Penganut
Agama
Persepsi
Tahap Sikap

Pendidikan Kesediaan

Pendapat
Tingkah laku

Pengalaman

Kerangka kerja di atas menunjukkan hubungan antara pemboleh ubah dalam kajian ini.
Tiga jenis faktor sosio-demografi iaitu; agama, tahap pendidikan dan etnik digunakan
untuk mengukur tahap toleransi agama. Tahap toleransi agama ini diukur mengikut
enam dimensi iaitu; persepsi, sikap, kesediaan, pendapat, tingkah laku dan pengalaman.
Justeru, agama, tahap pendidikan dan ethik merupakan pembolehubah bebas
(independent variables), manakala persepsi, sikap, kesediaan, pendapat, tingkah laku
dan pengalaman merupakan pembolehubah bersandar (dependent variable).

1.12 Pembahagian Bab

Tesis ini dipersembahkan dalam bentuk bab supaya ia lebih tersusun dan mudah
difahami. Bab 1 (Pendahuluan) mengandungi latar belakang kajian, iaitu pengenalan,
kenyataan masalah, objektif kajian, kerangka konseptual, kepentingan Kkajian,
metodologi kajian dan teori yang dijadikan landasan dalam perbahasan. Bab 2
menumpukan kepada tinjauan literatur. Kajian-kajian lepas berkaitan dengan toleransi
sosio-agama dikupas secara kritis dalam bab ini. Dalam Bab 3 (metodologi kajian)
pula, pengkaji mengupas proses kajian yang yang dijalankan. Dalam bab ini
diterangkan secara terperinci berkenaan dengan lokasi kajian, persampelan, pendekatan
kajian, kajian rintis dan analisis kajian. Bab 4 pula memfokus kepada hasil kajian.
Dalam bab ini analisis memfokus kepada objektif yang telah digariskan dalam Bab 1,
sekaligus membahaskan hasil kajian yang diperolehi. Bab 5 merupakan bab akhir yang

mengandungi rumusan dan implikasi kajian. Selain itu, pengkaji juga mengetengahkan
beberapa cadangan untuk menambahbaik tahap toleransi sosio-agama khususnya di
Sarawak.

1.13 Rumusan

Toleransi antara penganut agama adalah wadah pembangunan daripada pihak kerajaan
yang mementingkan pembangunan bangsa sebagai asas pembangunan fizikal.
Bertepatan dengan hasrat negara untuk memperkukuhkan lagi perpaduan sudah tentu
toleransi antara anggota belia yang terdiri daripada pelbagai anutan agama amat
penting difokuskan kerana isu-isu ketegangan antara penganut agama mampu
melenyapkan kesepaduan yang kita capai pada masa ini. Oleh itu, keseluruhan dalam
bab ini telah memperincikan mengenai pengenalan tentang toleransi agama, latar
belakang kajian, penyataan masalah, persoalan kajian, objektif kajian, kepentingan
kajian, limitasi kajian, kerangka konsep dan teori yang berkaitan dengan agama dan
toleransi.

